Ynni Adnewyddadwy mewn Cymuned Wledig

Mae grŵp amgylcheddol wedi bod yn edrych ar sut y medr effeithiolrwydd ynni a thechnoleg gwyrdd achosi gostyngiad o 75% mewn biliau tŷ.
Aeth preswylwyr o Dalysarn a Nantlle ar y daith hir i lawr yr A470 er mwyn cael gweld sut mae prosiectau yn y Cymoedd yn Ne Cymru yn cael eu datblygu i fod yn addas ar gyfer anghenion cymunedau gwahanol lleol.
Dangoswyd amrywiaeth o dechnoleg yn y prosiectau a ymwelwyd â hwy. ’Roedd y rhain yn cynnwys inswleiddio allanol a mewnol i waliau soled tai, ffotofoltaidd (paneli trydanol solar) a systemau thermol solar (dŵr poeth). 
Yr oedd yr ymweliad yn ran o brosiect ynni cyfredol gafodd ei drefnu gan Grŵp Amgylchedd Talysarn & Nantlle Environment Group ynghyd â Chymunedau’n Gyntaf ac mae’r cyfan wedi ei drawsgronni gan Gronfa Loteri Fawr Arian i Bawb. 
Mae’n dilyn “Diwrnod Ynni” yn y gymuned a’r Arolwg Ynni Gwledig unigryw a gyflawnwyd gan Steve Woosey o Ganolfan Cyngor Ynni Gogledd Cymru. Trawsgronnwyd hwn gan Lywodraeth Cynulliad Cymru. 
Siaradodd preswylwyr eiddo yn y Cwm am welliant cynhesrwydd a chysur yn y cartref ac am doriadau yn eu biliau tanwydd i ddim ond chwarter y lefelau blaenorol.
Dywedodd Maggy Webb, un o’r bobl a aeth ar y trip, “Yr oedd yn syndod: yr oedd pobl mor falch o rannu eu gwybodaeth a’u profiad.”
Dywedodd Phil Burdett, “Eglurwyd pob technoleg wahanol yn y fan a’r lle yn ogystal â buddion ariannol a hyd yn oed buddion masnachol.”
Fel canlyniad yr ysbrydoliaeth a brofwyd drwy’r ymweliad mae grŵp eisoes wedi cyfarfod i drafod y camau nesaf. Mae’n debygol y bydd cyfuniad o weithredoedd byrdymor, tymor canolig a hirdymor. 
Yn y prosiectau a welwyd defnyddiwyd contractwyr a chyflenwyr lleol lle’n bosibl ac maent wedi sefydlu cyfleoedd hyfforddi a phrentisiaethau’n lleol.
Dywedodd Margaret Shakespeare, aelod Grŵp Amgylchedd a’r Bartneriaeth (Talysarn a Nantlle), “Dyna’r union ffordd y buasem yn hoffi gwneud pethau yma. Yr ydym wedi gweld yr hyn ellir ei wneud gyda thai cymdeithasol. Yr her ’rŵan yw dod o hyd i brosesau, asiantaethau a chronfeydd addas ar gyfer anghenion ein cymuned yn ôl yr hyn a ddarganfuwyd yn yr arolwg.” 
Mae canlyniadau’r arolwg, lluniau a gwybodaeth am y trip ar gael yma: http://www.nantlle.com/partneriaeth-talysarn-a-nantlle.htm 
